
PROGRESO



Idano (marto). — A la tutmonda Komercistaro : cirkulero da A. Waltisbühl, en Ido e D. (La sama existas en D. E. F. I. S., ed on povas demandar ol segunvole en irga de ta lingui). — Decidi di l’Akademio. — Premyal konkurso por l’aboniti di Idano ; J. 
Kœrperich. La ricevo di la respondi esis cesonta la 15a aprilo. — La internaciona oficeyi en Bern, da F. 
Schneeberger. — Nia movado. — Literaturala parto : La blinda « Muezzin », da Dro 
Hermann (tradukita ek Volapük : ico pruvas, ke Esperanto ne esis la sola ed unesma linguo « vivokapabla » ed apta a literaturo, quale fanfaronas la fanatiki ! Do, se ta qualesi ne protektis Volapük kontre dekado e morto, li anke ne salvos Esperanto). — La leporo en Afriko, da Th. 
Etzel, trad. R. 
Gunert. — La ruzoza puerino, da H. 
Knecht. — Malbona virino, da 
Janotta. — Infantala rimarki e questioni, da R. 
Gunert. — Bibliografio. — Letrobuxo.



Internaciona Socialisto (marto). — La socialista movado inter l’angla laboristini, da M. 
Macdonald, trad. R. 
Chapron. — Pri nia metodo, da L. 
Couturat (ek Progreso No 22). — Prof. Staudinger pri la mondolinguo-movado : So 
Staudinger esas favoroz a nia ideo, sed il riprochas ad Esp. e Ido kune, admisar multa vorti, qui prizentas dusenceso o plu juste posibleso di vortoludi : mem monarko, facila, ne ricevas indulgo ! On respondas ad il per multa exempli di tala vortoludi, qui reale esas nule dusenca. Tala vortoludi esas absolute neevitebla en linguo à posteriori, irge quale on selektus la afixi ; on povus evitar oli nur en linguo a priori, en qua on povus ya konstruktar arbitrie la radiki, rezervante ex. kelka literi o kelka silabi a l’afixi ! To esas do pure teoriala objekto, qua ne rezistas a la sperienco. On devas evitar nur la reala, serioza dusencesi. Kad nia linguo esas dusenca praktike ? Yen la tuta questiono. On povas adminime asertar, ke ol esas min dusenca kam irga nacionala linguo. — Elektal manifesto di la nedependanta laboristal partio (angla), en Ido e D. — Konfero di la meza-germana Ligo de Idani (en Halle, 13 marto). — Ek la movado di Ido. — Filozofala pensi : « On devas agar, ne nur parolar ». — La germana social-demokrati en Paris.




Internaciona Pioniro (aprilo). — Nia Literaturo (Internaciona Matematikal Lexiko, e c.). — Nia artikli. — Universala Metodo (uzado di l’infinitivo ; derivo di adverbo[1], pasivo, prepozicioni e konjuncioni). — Nia nevidebla malamiki, populara higienal babilajo, da Dro 
Hermann. Ni rimarkas l’uzo di la radiko optim en : temperatur-optimo (kp. No 26, p. 99). — Movado por la legal interdikto di l’alkoholoza drinkaji, trad. R. 
Chapron (ek la Documents du Progrès). — Ulo pri senfila telegrafeyo, trad. 
Jouber-


	↑ On uzas nejuste la vorto trunko vice radiko, e la vorto radiko por indikar la vorto primitiva (kompleta) di ula familyo.

